
Rezime/Abstract

Javno – privatno partenerstvo je značajan instrument zadovoljavanja javnih potreba kroz finansiranje, dizajniranje,
izgradnju, obnovu, upravljanje i/ili održavanje javne infrastrukture i/ili pružanje javnih usluga uz značajno učešće privatnog
sektora. Začetke ovog instituta nalazimo kroz retrospektivni pregled u različitim epohama, raznim društveno – ekonomskim
sistemima i kulturama, a definitivan savremeni oblik stiče na talasu reformi Novog javnog menadžmenta (New public
management). Postoje različiti faktori koji motivišu javnog partnera (vanbudžetsko finansiranje, podjela rizika, znanje i
vještine privatnog sektora) da prihvati dobre prakse javno – privatnog partnerstva, za razliku od uvijek profitno
orijentisanog privatnog partnera, a sve na uštrb tradicionalnog modela zadovoljavanja javnih potreba isključivo budžetskim
finansiranjem. Takva determinacija odnosa nameće nužnost kvalitetnog, jednostavnog, jasnog, preciznog i potpunog
normiranja odnosa nastalih povodom javno – privatnog partnerstva. U težnji za bržim ekonomskim rastom i razvojem ali i
stupanjem u evropske asocijacije, Bosna i Hercegovina, istina posredno preko nižih administrativnih jedinica, normirala je
institut javno – privatnog partnerstva slijedeći opće konture unijskog zakonodavstva. Aktualizacija značaja javno –
privatnog partnerstva u centar pažnje, pored potencijalnih benefita, stavlja i komparativno ispitivanje teoretskog i
normativnog okvira javno – privatnog partnerstva u Evropskoj uniji i Bosni i Hercegovini, ali i u vanevropskim zemljama,
njihove međusobne usklađenosti kao i teoretske strukturalnosti. Ključne riječi: javno – privatno partnerstvo, pravo
Evropske unije, harmonizacija nacionalnog zakonodavstva, new public management, uporedno – pravna rješenja.

